
Khulasah 

Kepercayaan terhadap al-Qada’ dan al-Qadar 

merupakan salah satu Rukun Iman yang wajib 

diiktikad oleh setiap umat Islam. Penyimpangan 

pegangan terhadapnya boleh menjerumuskan 

seseorang kepada jurang kefasikan dan kekufuran. 

Justeru, para ulama berusaha mengkaji, menyusun dan 

memformulasikan konsep al-Qada’ dan al-Qadar ini 

supaya dapat difahami oleh masyarakat. Dengan 

menggunakan metode komparatif, makalah ini 

membanding, memadu dan mengasimilasikan 

metodologi pembentangan dan pengisbatan akidah al-

Qada’ dan al-Qadar menurut al-Asha‘irah dan al-

Salafiyyah. Dalam karya-karya akidah al-Asha‘irah, 

komponen-komponen penting dalam al-Qada’ dan al-

Qadar dapat ditinjau dalam dimensi Ilahiyyat melalui 

perbincangan sifat-sifat Allah dan af‘al-Nya. 

Perbahasannya lebih sarat dengan burhan-burhan 

akliah sebagai rumusan jawapan kepada syubhah 

pemikiran. Manakala menurut aliran al-Salafiyyah, 

perbahasan al-Qada’ dan al-Qadar dikonklusikan 

melalui pengemukaan sub-topik Maratib atau Arkan 

al-Taqdir dengan menumpukan kepada pendalilan nas 

tanpa penekanan aspek tafsiran yang rinci. 

Kata kunci: al-Qada’ dan al-Qadar; al-Asha‘irah; al-

Salafiyyah; Maratib al-Taqdir. 

Abstract 

The belief in al-Qada’ and al-Qadar is one of the 

Pillars of Faith that is mandatory for every Muslim to 

recognize. Deviation of this belief may lead a person 

to the abyss of infidelity and disbelief. Hence, the 

scholars try to study, compile and formulate the 

concept of al-Qada’ and al-Qadar for society to better 

understand it. Utilizing comparative methods, this 

article compares, integrates and assimilates the 

methodology of presentation and affirmation the belief 

of al-Qada’ and al-Qadar according to al-Asha‘irah 

and al-Salafiyyah. In the works of al-Asha‘irah 

regarding faith, the essential components of al-Qada’ 

and al-Qadar can be viewed in the scopes of Ilahiyyat 

within the discussion of the attributes of Allah and His 

actions. The debate is more load up with proofs of 

reason as a formula for answers to doubt. According 

to al-Salafiyyah, al-Qada’ and al-Qadar debates are 

exemplified by the presentation of the Maratib sub-

topic or Arkan al-Taqdir by focusing on the proof of 

the texts without emphasis on the detailed aspects of 

interpretation. 

Keywords: al-Qada’ al-Qadar; al-Asha‘irah; al-

Salafiyyah; Maratib al-Taqdir. 

Pendahuluan 

Keimanan merupakan aspek yang paling asas dan mendasar 

dalam agama Islam. Dari itu, pembinaan agama bermula 

daripada keyakinan keimanan yang kukuh tanpa dapat 

digoyah. Apabila punahnya asas keimanan maka akan 

roboh bangunan agama secara keseluruhan. Keimanan 

terbina di atas enam rukun iaitu beriman kepada Allah, 

Malaikat-Nya, Kitab-Nya, Rasul-Nya, hari Kiamat dan al-

Qada’ al-Qadar. Keenam-enam rukun iman ini saling 

berkait dan melengkapi, penafian kepada salah satu 

daripadanya akan membatalkan keseluruhan rukun 

tersebut.  

Perbahasan terhadap al-Qada’ dan al-Qadar yang 

merupakan salah satu rukun iman telah mendapat perhatian 

dan sambutan oleh para ulama dan ahli fikir sehingga 

sejarah menyaksikan lahirnya pelbagai aliran bidaah dalam 

persoalan takdir ini. Harus diingatkan bahawa kefahaman 

yang salah terhadapnya boleh menjerumuskan seseorang 

kepada kefasikan dan jurang kekufuran. Sehubungan itu, 

para ulama telah menggalas tanggungjawab berusaha 

mengkaji, menyusun dan memformulasikan konsep al-

Qada’ al-Qadar ini supaya dapat difahami oleh 

masyarakat. 

Pengertian al-Qada’ dan al-Qadar dari Sudut Bahasa  

Al-Qada’ merupakan kata terbitan (masdar) daripada 

perkataan fi‘l (ق-ض-ى). Menurut Ibn Faris, perkataan 

 membawa maksud ‘menjadikannya kemas dan (قضى)

melaksanakannya’ (إتقانه وإنفاذه لجهته).1 Jika diteliti di dalam 

ayat al-Qur’an, terdapat banyak perkataan yang berasal 

daripada perkataan (قضى) yang membawa makna yang 

pelbagai. Tetapi apabila ditinjau lebih terperinci setiap 

perkataan tersebut pasti tidak akan terlepas daripada makna 

yang dikemukan oleh Ibn Faris. Antara maksud daripada 

perkataan qada (قضى) yang diambil daripada al-Qur’an 

ialah:2 

                                                      
1 Abu Husayn Ahmad Ibn Faris, Mu`jam Maqayis al-Lughah, tahqiq, 

`Abd al-Salam Harun (Kaherah: Mustafa al-Babi al-Halabi, 1972), 

5:99. 
2 Muhammad Ibn Ibrahim al-Hamd, al-Iman bi al-Qada’ wa al-Qadar 

(Riyadh: Dar Ibn Khuzaymah, 2007), 29. Lihat juga Mustafa Sa‘id al-

Khin dan Muhyi al-Din Dib Mastu, al-‘Aqidah al-Islamiyyah: 

Arkanuha – Haqa’iquha – Mufsidatuha (Damsyiq: Dar al-Kalim al-

Tayyib, 1999), 459 dan Muhammad Hassan, al-Iman bi al-Qada’ wa 

al-Qadar (Mesir: Maktabah Fayyad, 2007), 37. 

i. Al-Wasiyyah (الوصية) dan al-‘Amr (الأمر) iaitu wasiat 

dan perintah.3  

ii. Al-Ikhbar (الإخبار) iaitu memberitahu atau 

menyatakan.4  

iii. Al-Faragh (الفراغ) iaitu selesai.5  

iv. Al-Fi‘l (الفعل) iaitu perbuatan atau perlakuan.6  

v. Al-Wujub (الوجوب) dan al-Hatm (الحتم) yang 

bermaksud kewajipan dan menyempurnakan sesuatu 

perkara.7  

vi. Al-Kitabah (الكتابة) iaitu penulisan atau ketetapan.8 

vii. Al-Itmam (الإتمام) yang membawa maksud 

menyempurnakan.9  

viii. Al-Fasl (الفصل) iaitu pemutusan atau keputusan.10  

ix. Al-Khalq (الخلق) iaitu penciptaan atau menjadikan.11 

x. Al-Qatl (القتل) iaitu membunuh.12  

Walaupun kesemua makna al-qada’ yang 

disenaraikan kelihatan berbeza namun, apabila diteliti lebih 

                                                      
3 Firman Allah SWT yang bermaksud: “Dan Tuhanmu telah perintahkan, 

supaya engkau tidak menyembah melainkan kepada-Nya semata.” (al-

Isra’ 17: 23) 
4 Firman Allah SWT yang bermaksud: “Dan Kami menyatakan kepada 

Bani Israil dalam kitab itu.” (al-Isra’ 17:4) 
5 Firman Allah SWT yang bermaksud: “Kemudian apabila kamu telah 

selesai mengerjakan amalan ibadat haji kamu.” (al-Baqarah 2: 200) 
6 Firman Allah SWT yang bermaksud: “Oleh itu, lakukanlah apa sahaja 

yang Engkau hendak lakukan.” (Taha 20:72) 
7 Firman Allah SWT yang bermaksud: “Telah selesailah (dan tetaplah 

berlakunya) perkara yang kamu tanyakan itu.” (Yusuf 12:41) 
8 Firman Allah SWT yang bermaksud: “Dan hal itu adalah satu perkara 

yang telah ditetapkan berlakunya.” (Maryam 19:21) 
9 Firman Allah SWT yang bermaksud: “Setelah Musa menyempurnakan 

tempoh kerjanya itu.” (al-Qasas 28:29) 
10 Firman Allah SWT yang bermaksud: “Dan akan dihakimi di antara 

mereka dengan adil.” (al-Zumar 39:69) 
11 Firman Allah SWT yang bermaksud: “Lalu Dia menjadikannya tujuh 

langit.” (Fussilat 41:12) 
12 Firman Allah SWT yang bermaksud: “Musa pun menumbuknya lalu 

menyebabkan orang itu mati.” (al-Qasas 28:15) 

mendalam, ia dapat dikategorikan kepada dua. Pertamanya 

ialah penentuan sesuatu perkara iaitu al-wasiyyah, al-‘amr, 

al-ikhbar dan al-kitabah. Keduanya pula ialah proses 

penyempurnaan sesuatu perkara iaitu al-faragh, al-fi‘l, al-

wujub, al-hatm, al-itmam, al-fasl dan al-khalq. Setiap 

perkataan ini terkandung makna berada di posisi 

perlaksanaan atau di peringkat terakhir. 

Perkataan al-qadar pula merupakan kata masdar 

daripada perkataan fi‘l (ق-د-ر).13 Menurut Ibn Faris, 

perkataan (قدر) membawa maksud ‘menyampaikan kepada 

sesuatu’, ‘menjadikannya’ dan ‘pengakhirannya’.14 

Sebagaimana kalimah qada’ di dalam al-Qur’an membawa 

banyak pengertian, begitu juga dengan kalimah qadar. 

Antaranya ialah:15 

i. Al-Tadyiq (التضييق) iaitu proses menyempitkan.16  

ii. Al-Ta‘zim (التعظيم) iaitu penghormatan atau 

pemuliaan.17  

iii. Al-Istita‘ah (الإستطاعة) iaitu kemampuan dan al-

Taghallub (التغلب) iaitu penguasaan.18  

                                                      
13 Majd al-Din Abi al-Sa‘adat al-Mubarak Ibn Muhammad al-Jazari Ibn 

al-Athir, Nihayah fi Gharib al-Hadith wa al-Athar (Beirut: Dar al-

Ma‘rifah, 2006), 4:22. 
14 Ibn Faris, Mu‘jam Maqayis al-Lughah, 5:62; lihat juga, Ibn al-Athir, 

Nihayah fi Gharib al-Hadith wa al-Athar, 4:23. 
15 Muhammad Ibn Ibrahim al-Hamd, al-Iman bi al-Qada’ wa al-Qadar, 

32. 
16 Firman Allah SWT yang bermaksud: “Dan sebaliknya apabila ia diuji 

oleh Tuhannya dengan disempitkan rezekinya, (ia tidak bersabar 

bahkan ia resah gelisah). (al-Fajr 89:16) 
17 Firman Allah SWT yang bermaksud: “Dan tiadalah mereka (kaum 

Yahudi) menghormati Allah sesuai dengan penghormatan yang 

sebenarnya.” (al-An`am 6:91) 
18 Firman Allah SWT yang bermaksud: “Kecuali orang-orang yang 

bertaubat sebelum kamu dapat menangkapnya, (mereka terlepas dari 

hukuman itu). Maka ketahuilah bahawasanya Allah Maha 

Pengampun, lagi Maha Mengasihani. (al-Maidah 5:34) 

iv. Al-Tadbir (التدبير) iaitu mentadbir.19  

v. Tahdid al-Miqdar (تحديد المقدار أو الزمان أو المكان) iaitu 

penentuan akan sesuatu sama ada masa atau 

tempat.20  

vi. Al-Iradah (الإرادة) iaitu penetapan mengikut 

kehendak.21 

vii. Al-Qada’ (القضاء) dan al-Ihkam (الإحكام) menentukan 

sesuatu hukum.22 

viii. Al-Sana‘ bi Maqadir Mu‘ayyanah (الصنع بمقادير معينة)  

iaitu melakukan mengikut kadar atau sukatan yang 

tertentu.23  

Sebagaimana kandungan makna pada kalimah al-

qada’, kandungan makna bagi kalimah al-qadar juga dapat 

dibahagikan kepada dua. Pertamanya membawa maksud 

proses penentuan iaitu al-istita‘ah, al-taghallub, al-tadbir, 

tahdid al-miqdar, al-iradah, al-qada’ dan al-ihkam. 

Keduanya pula membawa maksud pelaksanaan iaitu al-

tadyiq, al-ta‘zim, al-sana‘ bi maqadir mu‘ayyanah. 

Berdasarkan penilaian terhadap dua kalimah al-qada’ dan 

al-qadar dari sudut bahasa, terdapat satu ikatan yang sangat 

                                                      
19 Firman Allah SWT yang bermaksud: “Serta Kami tentukan 

(keadaannya), maka Kamilah sebaik-baik yang berkuasa menentukan 

dan melakukan (tiap-tiap sesuatu) (mentadbir).” (al-Mursalat 77:23) 
20 Firman Allah SWT yang bermaksud: “Dan ia menentukan ada 

padanya bahan-bahan keperluan hidup penduduknya.” (al-Fussilat 

41:10) 
21 Firman Allah SWT yang bermaksud: “Lalu bertemulah air (langit dan 

bumi) itu untuk (melakukan) satu perkara yang telah ditetapkan.” (al-

Qamar 54:12) 
22 Firman Allah SWT yang bermaksud: “Kamilah yang menentukan (dan 

menetapkan masa) kematian (tiap-tiap seorang) di antara kamu, dan 

Kami tidak sekali-kali dapat dikalahkan atau dilemahkan.” (al-

Waqi`ah 56:60) 
23 Firman Allah SWT yang bermaksud: “(Keadaannya laksana) kaca, 

(sedang ia) dari perak, pelayan-pelayan itu menentukan kadar isinya 

sekadar yang cukup betul dengan kehendak penggunanya. (al-Insan 

76:16) 

kuat antara keduanya sehingga memberi sedikit kesan 

kepada perbahasan pengertiannya dari sudut istilah. 

Pengertian al-Qada’ dan al-Qadar Dari Sudut Istilah 

Dalam memahami al-Qada’ dan al-Qadar dari sudut 

istilah, terdapat dua pandangan berkenaan definisi pada 

kedua-dua istilah tersebut.24 Menurut al-Bayjuri, 

pandangan pertama ini dipelopori oleh ulama al-Asha‘irah 

yang mengatakan bahawa al-Qada’ mendahului al-

Qadar.25 Perkara ini boleh dilihat daripada pandangan Ibn 

Hajar yang mengatakan al-Qada’ ialah hukum ketentuan 

keseluruhan yang bersifat ijmali pada azali, manakala al-

Qadar ialah perkara juz’i dan perincian daripada hukum 

ketentuan tersebut.26  

Bagi al-Jurjani pula, al-Qada’ ialah satu ibarat kepada 

hukum keseluruhan Tuhan pada kesemua perkara yang 

wujud seperti mana keadaannya pada azali sehingga 

abadi.27 Al-Qadar pula ialah mengeluarkan perkara mumkin 

daripada tiada kepada ada satu persatu bertepatan dengan 

penetapan al-Qada’. Jadi, al-Qada’ itu berlaku pada azali, 

manakala al-Qadar berlaku bersentiasaan. Perbezaan 

antara keduanya ialah al-Qada’ merupakan proses 

mewujudkan keseluruhan mawjudat di Luh Mahfuz secara 

keseluruhan manakala al-Qadar ialah proses mewujudkan 

                                                      
24 Burhan al-Din Ibrahim al-Bayjuri, Tuhfah al-Murid Hashiyah al-

Bayjuri ‘ala Jawharah al-Tawhid (Kaherah: Dar al-Salam, 2015), 

189. Lihat juga `Abd al-Rahman Hasan Habannakah al-Maydani, al-

‘Aqidah al-Islamiyyah wa Ususuha (Beirut: Dar al-Qalam, 1979), 

729-730 dan `Umar Sulayman al-Ashqar, al-Qada’ wa al-Qadar 

(Jordan: Dar al-Nafa’is, 2007), 24. 
25 Al-Bayjuri, Tuhfah al-Murid, 188-189. 
26 Ibn Hajr al-‘Asqalani, “Kitab al-Qadr”, Fath al-Bari fi Sharh Sahih al-

Bukhari (Riyadh: Dar al-Salam, 2000), 11:582. 
27  `Ali bin Muhammad al-Jurjani, Kitab al-Ta‘rifat (Singapura: al-

Haramayn, 1980), 177. 

https://en.wikipedia.org/wiki/Ibn_Hajr_Asqalani

secara berasingan di alam ini selepas lengkap syarat-

syaratnya.28  

Oleh itu, dapat disimpulkan daripada pandangan-

pandangan ini bahawa al-Qada’ ialah ilmu yang terdahulu 

yang Allah menghukum sesuatu dengannya pada azali. Al-

Qadar pula ialah pelaksanaan perkara yang telah ditetapkan 

ke atas makhluk.  

Pandangan kedua pula dipelopori oleh ulama al-

Maturidiyyah yang berbeza dengan pandangan pertama. 

Al-Bayjuri menukilkan pandangan ulama al-Maturidiyyah 

yang berpegang bahawa al-Qadar merupakan penetapan 

Allah sejak azali terhadap semua makhluk dengan had yang 

diwujudkan ke atasnya sama ada baik atau buruk, 

bermanfaat atau memudaratkan dan sebagainya.29 Ibn 

Battal menyebut al-Qada’ merupakan al-Maqdi (المَقضي) 
iaitu sesuatu yang dilaksanakan.30 Al-Khattabi 

membentangkan hujah dari sudut bahasa bahawa kalimah 

al-Qadar merupakan kata nama bagi (muqaddar) iaitu hasil 

daripada perbuatan oleh al-Qadir.31  

Bagi al-Asfahani pula, al-Qada’ daripada Allah adalah 

lebih khusus daripada al-Qadar kerana al-Qada’ 

merupakan pecahan daripada al-Qadar. Al-Qadar 

merupakan takdir, al-Qada’ pula pecahan dan potongan.32 

Beliau turut menukilkan kata-kata sebahagian ulama 

menyebut bahawa al-Qadar itu berada pada kedudukan 

membilang ukuran, al-Qada’ pula pada kedudukan 

                                                      
28 Al-Jurjani, Kitab al-Ta‘rifat, 174. Lihat juga Mustafa Sa‘id dan Muhyi 

al-Din Dib, al-‘Aqidah al-Islamiyyah, 459-460. 
29 Al-Bayjuri, Tuhfah al-Murid, 188-189. 
30 Ibn Hajr al-`Asqalani, “Kitab al-Qadr”,  Fath al-Bari, 11: 582. 
31 Abu Sulayman Hamad bin Muhammad al-Khattabi,  Ma‘alim al-

Sunan Sharh Sunan Abi Dawud. (Kaherah: Matba‘ah al-Sunnah al-

Muhammadiyyah, 1950), 7:70. 
32 Abu al-Qasim al-Husayn bin Muhammad al-Asfahani, al-Mufradat fi 

Gharib al-Qur’an (Beirut: Dar Ihya’ al-Turath al-‘Arabi, 2002), 423 

dan 406. 

https://en.wikipedia.org/wiki/Ibn_Hajr_Asqalani

ukuran.33 Kesimpulannya, pandangan kedua ini berlawanan 

dengan pandangan yang pertama iaitu al-Qadar sebagai 

hukum terdahulu sejak azali dan al-Qada’ pula ialah 

pelaksanaan kepada hukum tersebut. 

Jika diteliti pada pandangan pertama, al-Qada’ 

merupakan sifat-sifat zat, al-Qadar pula memberi faham 

bahawa ia satu ibarat daripada ‘menjadikan’ merupakan 

af‘al sifat. Ini menjadikan al-Qada’ itu bersifat dengan 

qadim dan al-Qadar bersifat dengan hadith. Pada 

pandangan kedua pula, al-Qada’ adalah af‘al sifat, al-

Qadar pula disandarkan kepada sifat-sifat zat menjadikan 

al-Qada’ sebagai hadith dan al-Qadar sebagai qadim.34 

Berkenaan perbezaan kedua pandangan ini, 

Muhammad Hassan menyatakan tiada pendapat yang rajih 

kerana tiada dalil yang sahih daripada Nabi SAW.35 Ahmad 

Farid al-Mazidi pula menyatakan perbezaan tersebut 

hanyalah dari sudut perbezaan lafaz sahaja.36 Namun yang 

pasti, al-Qada’ dan al-Qadar merupakan dua perkara yang 

berlaziman dan tidak boleh dipisahkan antara keduanya 

kerana masing-masing menekankan dua elemen penting 

yang saling berkait dan perlu wujud dalam membina 

kefahaman terhadap konsep takdir iaitu pertamanya ilmu 

Allah yang azali lagi menyeluruh tertulis di Luh Mahfuz. 

Keduanya ialah penciptaan makhluk berdasarkan ketetapan 

seperti mana berdasarkan ilmu-Nya. 

Perkara ini turut disokong oleh al-Jurjani yang 

mendefinisikan takdir adalah suatu ketentuan terhadap 

semua makhluk yang kemudian Allah melaksanakan 

                                                      
33 Al-Asfahani, al-Mufradat, 424. 
34 Al-Bayjuri, Tuhfah al-Murid, 189. 
35 Muhammad Hassan, al-Iman bi al-Qada’ wa al-Qadar, 42. 
36 Lihat nota kaki tahqiq oleh Ahmad Farid al-Mazidi dalam `Abd al-

Wahhab bin Ahmad al-Sha‘rani, `Aqidah al-Imam al-Sha‘rani min 

Khilal Ba‘d Mu’allafatih (Beirut: Dar al-Kutub al-‘Ilmiyyah, 2010), 

239. 

dengannya sama ada baik, buruk atau selainnya.37 Al-

Safarini pula mendefinisikan takdir sebagai sesuatu yang 

didahului dengan ilmu, yang ditulis oleh Qalam seperti 

mana keadaan sesuatu sehingga abadi melalui segala 

ketentuan Allah kepada setiap makhluk-Nya. Allah 

mengetahuinya dari azali lagi sehingga ia akan diadakan 

pada sesuatu masa yang diketahui seperti mana apa yang 

telah ditetapkan-Nya.38  

Bagi ‘Abd al-Karim Zaydan secara ringkas, untuk 

mencapai kesempurnaan keimanan terhadap al-Qada’ dan 

al-Qadar sepertimana yang diperintahkan dalam al-Qur’an 

dan hadith, seseorang perlu beriman bahawa Allah 

mempunyai pengetahuan akan segala makhluk-Nya sejak 

dari azali lagi dan Dialah yang menentukan. Juga beriman 

bahawa Allah menciptakan berdasarkan apa yang Dia 

kehendaki tersebut.39  

Takdir ialah ilmu dan ketetapan Allah terhadap semua 

perkara semenjak azali lagi mengikut sifat-sifat tertentu 

pada masa-masa yang telah ditetapkan kemudian diiringi 

dengan kitabah dan mashi’ah seterusnya 

merealisasikannya.40 Takdir juga difahami sebagai 

ketentuan Allah kepada sekalian makhluk bertepatan 

dengan ilmu-Nya yang terdahulu, kemudian dilaksanakan 

ketentuan tersebut.41 Kalimah takdir juga membawa 

                                                      
37 Al-Jurjani, Kitab al-Ta‘rifat, 64.  
38 Muhammad bin Ahmad al-Safarini,  Lawami‘ al-Anwar al-Bahiyah 

(Beirut: al-Maktab al-Islami, 1984), 1:348. 
39  ‘Abd al-Karim Zaydan, al-Iman bi al-Qada’ wa al-Qadar wa 

Atharuhu fi Suluk al-Insan, terj. Sidang Penterjemah Pustaka Salam, 

Qada’ & Qadar Kesannya Terhadap Perilaku Manusia (Kuala 

Lumpur: Pustaka salam, 2003), 21. 
40 ‘Abd al-Rahman Salih Mahmud, al-Qada’ wa al-Qadar fi Daw’i al-

Kitab wa al-Sunnah (Kuwait: Dar al-Watan, 1997), 39. 
41  Muhammad bin `Uthaymin, Rasa’il fi al-`Aqidah (Riyadh: Dar 

Tayyibah, 1985), 37. Definisi ini hampir sama dengan apa yang 

diutarakan oleh ‘Abd al-Rahman Hasan Habannakah, al-‘Aqidah al-

Islamiyyah wa Ususuha, 730. 

maksud membuatkan sesuatu itu bertepatan mengikut kadar 

tertentu. Penentuan sesuatu setelah dijadikannya adalah 

merupakan penentuan bentuk, gerakan serta sifat lain-

lain.42 

Ringkasnya, dapat dikonsepsikan al-Qada’ dan al-

Qadar semestilah merangkumi tiga komponen asas dan 

utama iaitu ilmu, kehendak (Iradah) dan kekuasaan 

(Qudrah) Allah terhadap segala sesuatu. Dari ini, dapat 

disimpulkan bahawa takdir merupakan penciptaan atau 

pelaksaaan Allah berdasarkan ketentuan-Nya terhadap 

sesuatu dengan kapasiti tertentu bersesuaian dengan ilmu-

Nya.  

Perbahasan Maratib al-Qada’ dan al-Qadar 

Dalam usaha membentangkan konsep al-Qada’ dan al-

Qadar, aliran al-Salafiyyah menyusun empat Maratib atau 

Arkan43 yang saling berkait dan melengkapi iaitu bermula 

dengan al-‘Ilm, al-Kitabah, al-Mashi’ah dan seterusnya al-

Khalq.44 Menurut Ibn Qayyim al-Jawziyyah dalam Shifa’ 

                                                      
42  Muhammad al-Mubarak, Aqidah Islam di dalam al-Quran, terj. 

Mudaser bin Rosder (Pustaka Fajar, Kuala Lumpur, 1988), 38-40. 
43 Maratib atau martabat bermaksud peringkat. Dalam perbahasan al-

Qada’ dan al-Qadar, terdapat perbincangan peringkat penetapan dan 

pelaksanaan takdir Allah yang menjadi teras dan pintu masuk kepada 

pembinaan pemahaman terhadap takdir Allah. Oleh itu, terdapat 

beberapa orang penulis seperti `Umar Sulayman al-Ashqar yang 

menggunakan istilah arkan iaitu rukun-rukun kerana ia membawa 

ibarat kewajipan mempercayainya iaitu dengan maksud penolakan 

kepada salah satu daripadanya membatalkan keseluruhannya. Lihat 

‘Umar Sulayman al-Ashqar, al-Qada’ wa al-Qadar, 26.  
44 Ibn Qayyim al-Jawziyyah, Shifa’ al-‘Alil fi Masa’il al-Qada’ wa al-

Qadar wa al-Hikmah wa al-Ta‘lil (Beirut: Dar al-Ma‘rifah, 1978), 29. 

Muhammad bin Salih al-‘Uthaymin, Sharah Lum`ah al-`Itiqad al-

Hadi ila Sabil al-Rashad li Ibn Qudamah al-Maqdisi (Riyadh: 

Maktabah Dar Tabariyyah, 1995), 92. Penyusunan begini sedikit 

berbeza dengan susunan menurut pandangan Yusuf al-Qaradawi yang 

menyatakan tingkatan takdir bermula dengan ‘Ilm, al-Mashi’ah, al-

Khalq dan kemudiannya barulah al-Kitabah. Lihat, Yusuf al-

al-‘Alil, sesiapa yang tidak beriman dengan keempat-empat 

peringkat ini, maka ia belum lagi beriman dengan al-Qada’ 

dan al-Qadar. 

Menurut beliau, keempat-empat rukun ini disepakati 

oleh sekalian para rasul dari awal sehingga yang terakhir 

dan sekalian para sahabat serta seluruh umat Islam yang 

mengikuti jejak mereka.45 Mengimani keempat-empat 

rukun takdir ini merupakan syarat kesempurnaan iman 

seseorang terhadap al-Qada’ dan al-Qadar Allah dengan 

maksud jika seseorang terkurang walaupun satu daripada 

empat rukun ini, maka rosaklah imannya terhadap al-Qada’ 

dan al-Qadar.46 Para ulama telah menyusun empat rukun 

ini di dalam syair: 47  

 وخَلقُه وهو إيجادٌ وتكوينُ  عِلمٌ كتابةُ مولانا مشيئتُه
Berdasarkan syair di atas, keempat-empat rukun ini 

ialah al-‘Ilm, al-Kitabah, al-Mashi’ah dan al-Khalq 

seharusnya difahami bagi setiap umat Islam. Dalam tradisi 

al-Asha‘irah, perbahasan Maratib al-Qada’ dan al-Qadar 

ini tidak dibincangkan secara langsung. Namun ia dapat 

ditelusuri dalam perbincangan terperinci sifat-sifat Allah 

yang terkait dengan permasalahan al-Qada’ dan al-Qadar 

iaitu sifat al-‘Ilm, Iradah dan al-Qudrah serta perbincangan 

mengenai konsep Af‘al Allah. Oleh itu, beriman kepada al-

Qada’ dan al-Qadar adalah kepercayaan kepada ilmu Allah 

                                                      
Qaradawi, al-Iman bi al-Qadar (Kaherah: Maktabah Wahbah, 2000), 

5-6. 
45 Ibn Qayyim, Shifa’ al-‘Alil, 29. 
46 ‘Umar Sulayman al-Ashqar, al-Qada’ wa al-Qadar, 26. Lihat juga 

Muhammad Ibn Ibrahim al-Hamd, al-Iman bi al-Qada’ wa al-Qadar, 

65. 
47 Muhammad Ibn Ibrahim al-Hamd, al-Iman bi al-Qada’ wa al-Qadar, 

65. 

yang qadim, percaya kepada kehendak-Nya yang pasti 

terjadi dan kekuasaan-Nya yang meliputi.48  

Pada kebiasaannya, karya-karya akidah menyusun tiga 

sifat Allah ini dengan mengikut turutan bermula Qudrah, 

Iradah dan kemudiannya adalah ‘Ilmu. Susunan ini adalah 

bagi meraikan perbahasan sifat sebelumnya iaitu 

Wahdaniyyah yang bertujuan memberi kefahaman bahawa 

keesaan Allah bukan hanya pada zat sahaja, tetapi turut 

pada sifat-sifat Ma‘ani-Nya. Sifat Qudrah merupakan sifat 

yang paling dilihat memberi kesan kepada makhluk dan 

kemudiannya disusuli dengan sifat Iradah. Susunan ini juga 

bertujuan meraikan pendalilan pensabitan setiap sifat 

tersebut pada Allah.49  

Ini berbeza dengan apa yang diutarakan oleh al-Buti di 

dalam karyanya yang bertajuk Kubra al-Yaqiniyyat yang 

menyusun tiga sifat Allah ini dengan mengikut turutan 

bermula dari ‘Ilm, Iradah dan seterusnya Qudrah.50 Pada 

hemat penulis, penyusunan begini adalah bagi mengaitkan 

                                                      
48  ‘Abd al-Rahman Hasan Habannakah, al-‘Aqidah al-Islamiyyah wa 

Ususuha, 734. Lihat juga Abdul Hadi Awang, Beriman kepada Qada’ 

dan Qadar (Kota Bharu: Pustaka Aman Press, 2001), 6. 
49 Misalnya dalil sifat Qudrah ialah jikalau Allah bersifat dengan 

lawannya iaitu lemah pasti tidak akan wujud ciptaan-Nya dan perkara 

ini adalah mustahil. Dalil sifat Iradah pada Allah pula ialah jikalau 

Allah tiada Iradah, pasti Dia dipaksai yang menunjukkan kelemahan 

pada diri-Nya dan ini juga merupakan perkara mustahil. Dalil sifat 

‘Ilm Allah pula ialah jikalau Allah tidak bersifat dengan ‘Ilm, pasti 

Dia tidak memiliki Iradah. Oleh itu, dapat dikatakan sebelum 

memahami pendalilan pengisbatan sifat ‘Ilmu pada Allah, perlulah 

meengetahui pendalilan pengisbatan sifat Iradah Allah dahulu, dan 

sebelumnya lagi iaitu dalil sifat Qudrat. 
50  Muhammad Sa‘id Ramadan al-Buti, Kubra al-Yaqiniyyat al-

Kawniyyah: Wujud al-Khaliq wa Wazifah al-Makhluq (Beirut: Dar al-

Fikr, 1997), 120-122. Manakala Wan Ismail dalam Bakurah al-Amani 

pula menyusun tiga sifat ini bermula dengan ‘Ilm, Qudrah dan Iradah. 

Lihat Wan Isma‘il bin Wan ‘Abd al-Qadir al-Fatani, Tabsirah al-

Adani bi Alhan Bakurah al-Amani (Fatani: Matba‘ah Fatani Press, 

1382H). 

tiga sifat Ma‘ani ini dengan perbahasan al-Qada’ dan al-

Qadar Allah.  

Misalnya jika dinilai mengikut susunan kelogikan 

akal, setiap perbuatan adalah lahir daripada kehendak. 

Sesuatu kehendak pula tidak akan wujud jika tiada ilmu 

berkenaannya. Namun harus ditekankan di sini ialah 

susunan tersebut hanyalah pada penulisan dan sebutan 

sahaja, bukan pada hakikat di zat Allah. Penyusunan sifat 

Allah hanyalah bagi memudahkan umat Islam dalam 

mempelajari dan memahami ilmu berkenaan ketuhanan. 

Ringkasnya, penghuraian al-Salafiyyah tertumpu 

kepada pembentangkan pendalilan nas tanpa menekankan 

tafsiran secara rinci. Bagi al-Asha‘irah pula, perbahasannya 

lebih sarat dengan burhan-burhan akliah sebagai rumusan 

jawapan kepada syubhah pemikiran. Dengan mengambil 

kira kepentingan pendalilan dan pencarian titik temu antara 

keduanya, makalah ini membanding, memadu dan 

mengasimilasikan metodologi penghuraian Maratib al-

Qada’ dan al-Qadar kedua-dua aliran ini. 

Al-Martabah al-Ula: Al-‘Ilm 

Peringkat pertama daripada empat peringkat takdir ialah al-

‘Ilm iaitu beriman dengan ilmu Allah yang bersifat 

menyeluruh. Menurut al-Ash‘ari, Allah mengetahui 

melalui sifat al-‘Ilm yang berdiri pada zat-Nya.51 Kelakuan 

ta‘alluq sifat Ilmu Allah adalah inkishaf (ketersingkapan) 

iaitu nyata, terang dan langsung bagi-Nya mengetahui 

sekalian perkara wajib, mustahil dan harus pada timbangan 

hukum akal.  

Oleh kerana itu, sifat ‘Ilm Allah didefinisikan sebagai 

sifat azali yang berhubungan dengan keseluruhan perkara 

wajibat, ja’izat dan mustahilat di atas wajah pengetahuan.52 

                                                      
51 Abu al-Hasan ‘Ali bin Isma‘il al-Ash‘ari, Kitab al-Luma‘ fi al-Radd 

‘ala Ahl al-Ziyagh wa al-Bida‘ (Kaherah: al-Maktabah al-Azhariyyah 

li al-Turath, t.t.), 32. 
52 Al-Bayjuri, Tuhfah al-Murid, 126. 

Pengetahuan Allah bukan hanya sekadar pada perkara yang 

mawjudat sahaja, malah ia turut meliputi perkara 

ma’dumat, mumkinat dan mustahilat. Tiada suatu pun yang 

luput daripada pengetahuan-Nya.53  

Menyentuh berkenaan perbahasan bahagian ta‘alluq, 

sifat ‘Ilm bagi Allah mempunyai satu ta‘alluq iaitu ta‘alluq 

tanjizi qadim yang bermaksud patut dan padan Allah 

mengetahui segalanya secara qadim. Allah mengetahui 

segala sesuatu hanya dengan sifat ‘Ilm-Nya tanpa melalui 

alat atau perantaraan. Pengetahuan Allah juga tidak 

mempunyai tingkatan-tingkatan tertentu serta tidak 

didahului oleh kejahilan. Ilmu Allah adalah secara langsung 

bersifat qadim dengan maksud mustahil pengetahuan Allah 

didahului dengan kejahilan atau Allah tidak pernah tidak 

tahu, suatu masa lalu, sekarang atau masa yang akan 

datang. Ilmu Allah tidak dibatasi oleh waktu dan tempat.54 

Hal ini berbeza dengan pengetahuan manusia yang 

mengetahui sesuatu melalui alat perantaraan seperti 

rasional akal dan cerapan pancaindera yang lima serta 

mempunyai tingkatan seperti waham, shakk, zan dan 

sebagainya. Ilmu manusia juga pastinya didahului dengan 

kejahilan iaitu ketiadaan ilmu kerana manusia merupakan 

perkara mumkin yang baharu. Maka ilmu bagi manusia itu 

juga merupakan suatu yang mendatang. 

Pengetahuan Allah meliputi segala makhluknya 

sebelum makhluk itu sendiri diciptakan merangkumi 

rezeki, mati, ucapan, perbuatan, mahu pun segala gerak dan 

                                                      
53 Al-Marighni,  Tali‘ al-Bushra ‘ala al-‘Aqidah al-Sughra (Kuwait: Dar 

al-Diya’, 2012), 84. Lihat juga, al-Buti, Kubra al-Yaqiniyyat, 131; 

‘Abd al-Rahman Hasan Habannakah, al-‘Aqidah al-Islamiyyah wa 

Ususuha, 746; al-Bayjuri, Tuhfah al-Murid, 126; Muhammad Hasan, 

al-Iman bi al-Qada’ wa al-Qadar, 49; ‘Umar Sulayman al-Ashqar, al-

Qada’ wa al-Qadar, 27; Muhammad Ibn Ibrahim al-Hamd, al-Iman 

bi al-Qada’ wa al-Qadar, 66. 
54 Al-Bayjuri, Tuhfah al-Murid, 126.  

diam mereka, juga siapakah ahli syurga dan ahli neraka.55 

Allah mengetahui apa yang telah berlaku, apa yang sedang 

berlaku dan keadaan berlakunya apa yang belum berlaku 

yang seandainya ia berlaku.56 Tiada suatu pun yang 

tersembunyi daripada pengetahuan Allah sama ada yang 

berada di langit dan di bumi. Tidaklah Allah mengetahui 

sesuatu bukit yang terzahir di atas bumi melainkan segala 

isinya. Tidaklah Allah mengetahui sesuatu lautan yang 

terbentang luas permukaannya melainkan sehingga 

dasarnya. Setiap dedaunan yang gugur menyembah bumi 

pasti tidak lepas daripada pengetahuan Allah.57 

Rukun yang pertama ini iaitu ilmu Allah menyeluruh 

kepada semua perkara telah disepakati oleh sebahagian 

besar umat Islam.58 Walaupun begitu, sebahagian golongan 

al-Qadariyyah yang dianggap sebagai kelompok Majusi 

bagi umat Islam menolak rukun takdir yang pertama ini.59 

Sedangkan terlalu banyak dalil daripada al-Qur’an dan 

hadith yang secara terang menyebut akan hal ini. Misalnya: 

هَُۥ هَوَىه  ُ عَلَىه عِ أفََ رَءَيۡتَ مَنِ ٱتَّخَذَ إِلَهَ  لۡمهُ وَأَضَلخهُ ٱللَّخ
Terjemahan: Dengan yang demikian, 

bagaimana fikiranmu (wahai Muhammad) 

terhadap orang yang menjadikan hawa 

nafsunya Tuhan yang dipatuhinya, dan ia pula 

                                                      
55 ‘Umar Sulayman al-Ashqar, al-Qada’ wa al-Qadar, 26. Lihat juga 

Muhammad Ibn Ibrahim al-Hamd, al-Iman bi al-Qada’ wa al-Qadar, 

66. Al-Buti menyatakan bahawa Allah semestinya mengetahui 

pelbagai perbuatan yang akan dilakukan oleh hamba-Nya. 

Pengetahuan Allah berhubungan dengan perbuatan yang lahir 

daripada hamba sama ada atas jalan keterpaksaan atau pilihan. Lihat 

al-Buti, Kubra al-Yaqiniyyat, 160. 
56 ‘Umar Sulayman al-Ashqar, al-Qada’ wa al-Qadar, 26; Muhammad 

Ibn Ibrahim al-Hamd, al-Iman bi al-Qada’ wa al-Qadar, 65. 
57  Muhammad Hasan, al-Iman bi al-Qada’ wa al-Qadar, 49; `Umar 

Sulayman al-Ashqar, al-Qada’ wa al-Qadar, 27. 
58 Ibn Qayyim, Shifa’ al-‘Alil, 29; al-Qaradawi, al-Iman bi al-Qadar, 5. 
59 Ibn Qayyim, Shifa’ al-‘Alil, 29. 

disesatkan oleh Allah kerana diketahuiNya 

(bahawa ia tetap kufur ingkar). 

      Al-Jathiah 5:23 

Berkenaan ayat ini, terdapat banyak tafsiran mengenai 

‘ilm (علم). Ibnu ‘Abbas misalnya mentafsirkan pengetahuan 

terhadap sesuatu sebelum melaksanakannya. Sebahagian 

yang lain mentafsirkannya sebagai kehendak sesuatu yang 

diawali pada Umm al-Kitab.60 Firman Allah lagi: 

ذِبوُنَ وَلَوۡ رُدُّواْ لَعَادُواْ لِمَا نُُوُاْ عَنۡ  مُۡ لَكهَ  هُ وَإِنُخ
Terjemahan: Dan kalau mereka dikembalikan 

ke dunia sekalipun, tentulah mereka akan 

mengulangi lagi apa yang mereka dilarang dari 

melakukannya; dan sesungguhnya mereka 

adalah tetap pendusta. 

        Al-An‘am 6:28 

Berdasarkan ayat ini, Allah sudah mengetahui bahawa 

pendusta-pendusta di hari kiamat yang mengharapkan 

kepulangan semula ke dunia untuk melakukan amal 

kebajikan akan tetap berada dalam kesesatan. Ini 

membuktikan bahawa Allah juga mengetahui keadaan 

berlakunya apa yang belum berlaku seandainya ia 

berlaku.61  

                                                      
60 Ibid., 30. 
61 `Umar Sulayman al-Ashqar, al-Qada’ wa al-Qadar, 27. Begitu juga 

dengan persoalan kanak-kanak yang mati ketika masih kecil apakah 

mereka akan beriman atau tidak ketika mereka dewasa kelak. Apabila 

Rasulullah ditanya mengenai anak-anak kaum musyrikin yang mati 

ketika kecil (sama ada akan dimasukkan ke dalam syurga atau neraka), 

maka baginda menjawab: “Allah lebih memahami apa yang mereka 

kerjakan.” Lihat al-Bukhari, Kitab al-Qadr, Bab Allah A`lam bi ma 

kanu `Amilin, no. Hadith 6597, Sahih al-Bukhari, 552. Lihat juga 

riwayat Muslim dengan lafaz Abu Hurayrah, Kitab al-Qadr, Bab 

Kullu Mawlud Yulad `ala al-Fitrah, no. Hadith 2659, Sahih Muslim, 

1141. Ibnu Hajar dalam mensyarahkan hadith ini menukilkan kata 

Ibnu Qutaybah dengan katanya kalau mereka dikekalkan, mereka 

tidak dihukumkan sesuatu pun ke atas mereka. Sebahagian yang lain 

Tidak cukup dengan dalil daripada nas al-Qur’an dan 

hadith, sebahagian ulama mengemukakan dalil yang 

berbentuk akliah berkenaan ilmu Allah yang bersifat 

menyeluruh.62 Kewujudan makhluk ini merupakan bukti 

jelas yang menunjukkan Allah itu mengetahui sebelum Dia 

menciptakan sesuatu. Amat mustahil Allah menciptakan 

makhluk dalam keadaan diri-Nya sendiri jahil. Proses 

penciptaan sesuatu mestilah melalui Iradah dan tidak dapat 

dinafikan Iradah pula sentiasa melazimi ilmu. Oleh itu, 

penciptaan akan sentiasa melazimi ilmu.63 Dalil akliah ini 

sudah cukup kuat membuktikan pensabitan sifat ‘Ilm pada 

Allah. 

Terdapat juga pandangan yang mengkiaskan dengan 

makhluk yang mempunyai ilmu dan sifat ilmu itu sendiri 

menunjukkan kesempurnaan, maka adalah tidak diterima 

akal bahawa Khaliq iaitu yang mencipta makhluk tidak 

berilmu. Pendalilan ini akan hadir dalam dua bentuk: 

i. Sebagaimana diketahui umum bahawa Allah selaku 

pencipta adalah lebih sempurna berbanding 

                                                      
turut berkata mengenai hadith ini bahawa Allah mengetahui mereka 

ini tidak melakukan apa-apa atau mengetahui keadaan berlakunya apa 

yang seandainya ia berlaku. Ibn Hajr al-`Asqalani, “Kitab al-Qadr”,  

Fath al-Bari, 3:311-312. Hadith ini menunjukkan Allah mengetahui 

sama ada dalam kalangan mereka ada yang akan beriman atau tidak 

apabila mereka sudah sampai kepada tahap dewasa dengan maksud 

Allah mengetahui suatu keadaan perkara yang tidak berlaku tetapi 

kalau ia tetap berlaku. 
62  Menurut Abu al-Madhfar al-Sam‘ani, satu-satunya jalan untuk 

mengetahui takdir adalah daripada al-Qur’an dan al-Sunnah bukannya 

melalui jalan qiyas dan akal semata. Lihat Ibn Hajr al-`Asqalani, 

“Kitab al-Qadr”,  Fath al-Bari, 11:582. Walaupun begitu, terdapat 

beberapa karya yang turut menyebut dalil selain daripada dua sumber 

utama dalam Islam. Kedudukannya hanyalah sekadar sokongan 

setelah pengisbatan terhadap dalil daripada al-Qur’an dan al-Sunnah.  
63 Al-Marighni,  Tali‘ al-Bushra, 121. Lihat juga Rushdi Ramli, Akidah 

Ahli sunnah wal Jama‘ah Prinsip Utama Berdasarkan Risalah ‘Itiqad 

Ahli sunnah wal Jama‘ah Karya Imam Abu Ja’afar Ahmad bin 

Muhammad al-Tahawi (Kuala Lumpur: al-Baian, 2004), 22. 

https://en.wikipedia.org/wiki/Ibn_Hajr_Asqalani
https://en.wikipedia.org/wiki/Ibn_Hajr_Asqalani

makhluk. Pencipta dan makhluk itu apabila dinilai 

mengenai ilmu akan memberi dua nilai sama ada 

berilmu atau tidak. Keupayaan mempunyai ilmu itu 

adalah lebih sempurna berbanding ketiadaan ilmu. 

Jika Allah selaku pencipta sendiri tidak mempunyai 

ilmu maka ia memberi kefahaman bahawa makhluk 

adalah lebih sempurna dan perkara ini adalah 

mustahil. 

ii. Setiap ilmu yang wujud di sisi makhluk adalah 

daripada Allah. Pada asalnya, makhluk tidak 

mempunyai ilmu dan ia merupakan satu bentuk 

kekurangan kemudian baru didatangkan ilmu kepada 

makhluk. Makhluk yang mempunyai ilmu dinilai 

lebih sempurna daripada makhluk lain yang tidak 

mempunyai ilmu. Setiap yang dinilai di sisi makhluk 

adalah sempurna, maka kesempurnaan itu adalah 

lebih utama disandarkan kepada Allah.64 

Al-Martabah al-Thaniyah: al-Kitabah  

Rukun kedua daripada empat rukun takdir ialah al-Kitabah 

iaitu beriman bahawa Allah telah mencatat apa yang berada 

dalam pengetahuan-Nya berkenaan ketetapan-ketetapan 

sekalian makhluknya sejak awal sehingga hari kiamat di 

Luh Mahfuz.65 Para sahabat, tabi`in serta keseluruhan ulama 

Ahl al-Sunnah bersepakat bahawa segala yang berlaku 

hingga hari kiamat telah ditulis di dalam Luh Mahfuz.66 

Firman Allah:  

                                                      
64 ‘Umar Sulayman al-Ashqar, al-Qada’ wa al-Qadar, 29-30.  
65 Ibid., 30. Nama lain bagi Luh Mahfuz ialah Umm al-Kitab, al-Dhikr, 

al-Imam al-Mubin dan al-Kitab al-Mubin. Kesemuanya mempunya 

maksud yang sama. Lihat, Muhammad Ibn Ibrahim al-Hamd, al-Iman 

bi al-Qada’ wa al-Qadar, 69. Al-Bayjuri mendefinisikan Luh Mahfuz 

sebagai jisim yang bersifat nurani yang ditulis padanya oleh Qalam 

dengan izin Allah apa yang berlaku dan akan berlaku sehingga hari 

kiamat. Lihat al-Bayjuri, Tuhfah al-Murid 296. 
66 Ibn Qayyim, Shifa’ al-‘Alil, 39. 

َ يَ عۡلَمُ مَا فِ  لِ  ألَََۡ تَ عۡلَمۡ أنَخ ٱللَّخ كَ فِ كِتهَب ِۚ ٱلسخمَاءِٓ وَٱلَۡۡرۡضِِۚ إِنخ ذهَ
لِكَ عَلَى ٱللَّخِ يَسِير  إِنخ ذهَ

Terjemahan: Bukankah engkau telah 

mengetahui bahawasanya Allah mengetahui 

segala yang ada di langit dan di bumi? 

Sesungguhnya yang demikian itu ada tertulis di 

dalam Kitab (Luh Mahfuz), sesungguhnya hal 

itu amatlah mudah bagi Allah. 

 Al-Hajj 22:70 

Berdasarkan ayat ini, dapat difahami bahawa apa yang 

ditulis adalah di dalam takluk pengetahuan Allah 

mendahului penulisan yang bertepatan dengan 

pengetahuan-Nya. Kemudian baru diwujudkan apa yang 

ditulis.67 Ibnu Kathir menyatakan di dalam tafsirnya, 

perkataan kitab di dalam ayat ini bermaksud Luh Mahfuz 

yang difahami melalui sabda nabi:68 

اْلَۡرْضَ، أنَْ يََْلُقَ السخمَاوَاتِ وَ  كَتَبَ اللهُ مَقَادِيْ رَ الَْْلائَقِِ، قَ بْلَ 
  عَلَى الْمَاءِ  بَِِمْسِيَْْ ألَْفَ سَنَة ، قاَلَ: وَعَرْشُهُ 

Terjemahan: Allah telah menulis takdir-takdir 

segala makhluk sebelum Allah mencipta langit 

dan bumi selama lima puluh ribu tahun. 

Baginda bersabda lagi bahawasanya ‘Arasy 

Allah berada di atas air.69 

Hadith ini merujuk kepada penetapan waktu penulisan 

bukannya takdir asal yang azali.70 Muhy al-Din al-Nawawi 

                                                      
67 Ibid. 
68  Isma‘il Ibn ‘Umar Ibn Kathir, Tafsir Ibn Kathir (Riyadh: Dar al-

Salam, 2004), 3:1920. 
69 Hadis riwayat Muslim, Kitab al-Qadr, Bab Hujaj Adam wa Musa, no. 

Hadith 2653.  Lihat Abu al-Husayn Muslim bin al-Hajjaj bin Muslim, 

“Sahih Muslim,” dalam Mawsu‘ah al-Hadith al-Sharif al-Kutub al-

Sittah, 1140. 
70 Muhammad Hasan, al-Iman bi al-Qada’ wa al-Qadar, 66.                                                                                                                                                                                                                                                          

mensyarahkan hadith ini melalui nukilan para ulama lain 

berkenaan maksud penentuan waktu penulisan pada Luh 

Mahfuz. Menurut beliau ini merupakan suatu peringkat 

penulisan Allah berkenaan takdir yang telah Dia ketahui 

sebelum itu lagi.71 Dalam metodologi al-Asha‘irah, 

peringkat kedua ini tidak dibincangkan seperti tiga 

peringkat yang lain iaitu di bawah topik al-Ilahiyyat. Ia 

berada pada bahagian al-Sam‘iyyat iaitu bahagian ketiga 

daripada tiga cabang asas dalam ilmu Akidah. 

Al-Martabah al-Thalithah: Al-Mashi’ah 

Rukun ketiga daripada empat rukun takdir ialah al-

Mashi’ah iaitu beriman bahawa segala yang berlaku adalah 

di bawah takluk kehendak dan pilihan Allah. Kehendak 

Allah adalah didasari oleh sifat Iradah yang ada lagi 

‘sungguh’ pada zat Allah. Sifat Iradah didefinisikan 

sebagai sifat qadim yang berdiri pada zat sebagai 

pentakhsis mumkin dengan sebahagian apa yang harus 

padanya.72 Kelakuan ta‘alluq sifat Iradah adalah takhsis 

                                                      
71  Abu Zakariyya Yahya bin Syaraf al-Nawawi, Kitab al-Qadr, Bab 

Hujaj Adam wa Musa, al-Minhaj Sharah Sahih Muslim, no. 2653, 

16:310. 
72 Al-Bayjuri, Tuhfah al-Murid, 126. Menurut Sa‘id Fudah, sifat Iradah 

adalah sifat zat, bukan sifat fi‘il (perbuatan). Lihat Sa‘id ‘Abd al-Latif 

Fudah, Buhuth fi ‘Ilm al-Kalam (Jordan: Dar al-Razi, 2004), 113. 

Berkenaan istilah mashi’ah dan iradah, Ibnu Taymiyyah dan para 

pengikutnya serta sebahagian pengikut Syiah membezakan antara 

keduanya. Iradah lebih umum berbanding mashi’ah. Iradah 

dibahagikan kepada dua iaitu iradah kawniyyah dan iradah 

shar‘iyyah. iradah kawniyyah merujuk kepada mashi’ah, manakala 

iradah shar‘iyyah merujuk kepada mahabbah. Lihat Sa‘id ‘Abd al-

Latif Foudah, Buhuth fi ‘Ilmi al-Kalam 118-119. Perkara ini berbeza 

dalam tradisi al-Asha‘irah, iradah dan mashi’ah merujuk kepada 

perkara yang sama, keduanya tidak dibezakan. Al-Taftazani dalam 

Sharh al-‘Aqa’id al-Nasafiyyah menyatakan bahawa iradah dan 

mashiah merupakan ibarat kepada satu sifat yang berdiri pada zat yang 

Maha Hidup yang dengannya mentakhsis sesuatu pada sesuatu waktu. 

Kenyataan ini memberi kefahaman bahawa iradah dan mashi’ah 

merupakan satu perkara yang sama. Lihat Sa’d al-Din Mas‘ud bin 

iaitu Allah menentu dan mengkhususkan segala perkara 

mumkin dengan berkeadaan salah satu daripada dua 

keadaan yang bertentangan.73 Contohnya, manusia pada 

asal mulanya adalah tiada, kemudian Allah yang 

mengeluarkannya daripada tiada kepada ada dengan 

menciptakannya. Dari itu, Allah telah memilih serta 

menghendaki satu dari dua keadaan, iaitu menciptakan 

manusia daripada tetap menjadikannya tetap tiada.  

Oleh kerana itu, bahagian ta‘alluq sifat Iradah dapat 

dibahagikan kepada dua, ta‘alluq suluhi qadim iaitu 

kelayakan Iradah Allah menentukan perkara mumkin 

supaya berkeadaan tertentu sejak azali dan ta‘alluq tanjizi 

qadim iaitu keqadiman proses pengkhususan oleh Allah 

secara langsung terhadap mumkin sejak azali sebelum 

mumkin itu diciptakan lagi.74 Kehendak Allah tidak 

berubah kerana perubahan kehendak menunjukkan kepada 

baharu dan ini adalah perkara mustahil bagi-Nya.75 

Menurut Ibrahim al-Bayjuri, kehendak Allah tidak 

semestinya seiring dengan perintah dan reda-Nya. 

Hubungan kehendak, perintah dan reda Allah dapat 

dibahagikan kepada empat kategori. Pertamanya, perkara 

yang dikehendaki, disuruh dan diredai Allah seperti 

berimannya Abu Bakar. Kedua, perkara yang tidak 

                                                      
‘Umar al-Taftazani, Sharh al-‘Aqa’id al-Nasafiyyah, Jam‘ al-Fara’id 

bi Inarah Sharh al-‘Aqa’id (Karachi: Maktabah al-Madinah, 2012), 

188. 
73 Abu ‘Abd Allah Muhammad bin Yusuf al-Sanusi, ‘Aqidah Ahl al-

Tawhid Sharh al-‘Aqidah al-Kubra (Beirut: Dar al-Kutub al-

‘Ilmiyyah, 2006), 126. Lihat juga al-Bayjuri, Tuhfah al-Murid, 126; 

al-Buti, Kubra al-Yaqiniyyat, 120. 
74 Al-Bayjuri, Tuhfah al-Murid, 123; al-Buti, Kubra al-Yaqiniyyat, 121. 

Perkara-perkara mumkin yang dita‘alluqi oleh sifat Iradah dapat 

disimpulkan sebagai al-mumkinat al-mutaqabilat. Lihat, Muhammad 

al-Fudali, Kifayah al-‘Awam, Pembahasan Ajaran Tauhid Ahlus 

Sunnah (Selangor: Pustaka Ilmi, 2000), 124. 
75 ‘Abd Allah al-Harari, ‘Umdah al-Gharib fi Mukhtasar Bughayah al-

Talib (Beirut: Dar al-Mashari‘, 2009), 33. 

dikehendaki, tidak diperintah dan tidak diredai Allah 

seperti kafirnya Abu Bakar. Ketiga. perkara yang 

dikehendaki, tidak diperintah dan tidak diredai Allah 

seperti kafirnya Firaun dan Qarun. Keempat, perkara yang 

diperintah oleh Allah tetapi tidak dikehendaki-Nya seperti 

berimannya Firaun dan Qarun.76 

Boleh dikatakan hubungan kehendak, perintah dan 

reda Allah ini diperbahasakan supaya dapat membendung 

dakwaan yang menyatakan bahawa Allah hanya 

berkehendak pada perkara yang diredai dan dicintai-Nya 

sahaja, tidak pada perkara yang dosa dan mungkar. 

Perbahasan ini memperlihatkan bahawa segalanya sama 

ada baik atau buruk, pahala atau dosa adalah tetap di bawah 

ta‘alluq Iradah-Nya.77 

                                                      
76 Al-Bayjuri, Tuhfah al-Murid, 124. Contoh yang dikemukakan oleh al-

Bayjuri hanya menyebut keimanan dan kekufuran. Penulis menambah 

perkaitan keduanya dengan Abu Bakar dan Firaun bertujuan 

memudahkan lagi kefahaman. 
77 Pada pandangan penulis, untuk tujuan yang sama, Ibn Qayyim 

menukilkan dua klasifikasi Iradah iaitu: 

i. Iradah Kawniyyah (Sunnatullah): iaitu kehendak Allah berkenaan 

segala hal kejadian alam ini yang pasti berlaku apabila Allah 

menghendaki walaupun tanpa reda dan mahabbah Allah. 

Sehubungan itu, iman, kufur, taat dan maksiat adalah di bawah 

iradah dan mashi’ah Allah. Iradah ini terkadang adalah untuk 

pihak lain seperti penciptaan Iblis dan segala kejahatan agar 

mendapat perkara mahabbah seperti taubat, mujahadah dan 

istighfar.  

ii. Iradah Shar‘iyyah Diniyyah: iaitu kehendak Allah yang berkaitan 

dengan urusan syariat yang terkandung mahabbah dan reda Allah 

walaupun ia tidak semestinya berlaku kepada semua makhluk 

seperti keimanan seseorang. Keimanan tersebut bukanlah wajib 

berlaku namun ia adalah perkara yang harus sama ada berlaku atau 

tidak berlaku. Sekiranya ia berlaku, pasti seluruh manusia beriman.  

Iradah Shar‘iyyah Diniyyah adalah lebih khusus berbanding 

Iradah Kawniyyah. Apabila Iradah Shar‘iyyah terlaksana dengan 

secara langsung adalah merupakan juga Iradah Kawniyyah. 

Kedua-dua jenis Iradah ini boleh wujud dalam diri orang yang 

taat. Contohnya, orang tersebut melakukan solat yang merupakan 

perkara yang dicintai, diperintah dan diredai oleh Allah. Jadi, ini 

Apa sahaja yang Allah kehendaki berlaku, ia pasti 

akan berlaku dan apa sahaja yang Allah tidak kehendaki, ia 

pasti tidak akan berlaku.78 Sesuatu itu tidak akan bergerak 

atau diam sama ada di langit dan di bumi melainkan dengan 

kehendak-Nya. Dengan rahmat dan hikmah, Allah 

berkehendak memberi hidayah atau memberi kesesatan 

kepada sesiapa yang Dia kehendaki. Setiap apa yang 

dikendaki-Nya sentiasa bertepatan dengan ilmu-Nya yang 

terdahulu dan yang tertulis di Luh Mahfuz.79  

Pokoknya, Iradah Allah adalah bersifat mutlak tanpa 

wujud sesuatu yang lebih tinggi daripadanya.80 Rukun 

ketiga ini disepakati oleh keseluruhan para Rasul, semua 

kitab yang diturunkan oleh-Nya dan fitrah yang Allah 

wujudkan pada makhluk-Nya disertai dalil-dalil akliah.81 

Firman Allah: 

تَارُ  لُقُ مَا يَشَاءُٓ وَيََۡ  وَرَبُّكَ يََۡ
Terjemahan: Dan Tuhanmu menciptakan apa 

yang dirancangkan berlakunya, dan Dialah juga 

yang memilih (satu-satu dari makhluk-Nya 

untuk sesuatu tugas atau keutamaan dan 

kemuliaan). 

       Al-Qasas 28:68 

Ayat di atas menjadi dalil keumuman penciptaan Allah 

terhadap segala makhluk dan kehendak-Nya sentiasa 

berlalu berterusan. Dialah yang menentukan seseorang, 

                                                      
adalah Iradah Shar‘iyyah dan juga Iradah Kawniyyah apabila 

solat itu dilaksanakan kerana merupakan kehendak Allah. Lihat: 

Ibn Qayyim, Shifa’ al-‘Alil, 32. Lihat juga Muhammad Ibn 

Ibrahim al-Hamd, al-Iman bi al-Qada’ wa al-Qadar, 82-84. 

Walau bagaimanapun, klasifikasi ini dikritik oleh Sa‘id Fudah 

dalam karyanya, Buhuth fi ‘Ilm al-Kalam, 118-119. 
78 Al-Harari, ‘Umdah al-Gharib, 33. 
79 Al-‘Uthaymin, Sharah Lum‘ah al-‘Itiqad, 92. 
80  Muhammad Sa‘id Ramadan al-Buti, Hurriyyah al-Insan fi Zill 

‘Ubudiyyatihi lillah (Beirut: Dar al-Fikr, 1992), 48-49. 
81 Ibn Qayyim, Shifa’ al-‘Alil, 43. 

sesuatu perkara, sesuatu masa dan sesuatu tempat yang 

tidak dapat terlepas daripada Iradah -Nya.82 Berdasarkan 

ayat ini juga, al-Shafi‘i seperti yang direkodkan oleh Abu 

al-Yazid menyatakan bahawa Allah telah memberitahu 

kepada makhluk-Nya bahawa kehendak merupakan 

kewenangan-Nya, dan ianya itulah merupakan penetapan 

takdir.83  

Al-Martabah al-Rabi‘ah: Al-Khalq 

Pada perbahasan rukun al-Khalq ini terdapat banyak 

pandangan yang berbeza daripada pecahan firqah yang 

pelbagai seperti al-Mu‘tazilah, al-Qadariyyah dan al-

Jabariyyah.84 Bagi Ahl al-Sunnah wa al-Jama‘ah sendiri, 

al-Khalq ialah beriman bahawa setiap makhluk merupakan 

ciptaan Allah dengan sifat Qudrah dan Af‘al-Nya yang 

bebas.85 Penciptaan ini dengan maksud penguasaan Allah 

mengeluarkan makhluk daripada tiada kepada ada iaitu 

wujud setelah sebelumnya didahului dengan tidak wujud.86 

Allah bukan sahaja mencipta ‘ayn makhluk, malah setiap 

perbuatan makhluk yang pada pandangan zahirnya 

                                                      
82 Muhammad Ibn Ibrahim al-Hamd, al-Iman bi al-Qada’ wa al-Qadar, 

72. 
83 Abu al-Yazid Abu Zayd al-‘Ajami, al-‘Aqidah al-Islamiyyah ‘ind al-

Fuqaha’ al-Arba‘ah (Kaherah: Dar al-Salam, 2007), 288. 
84 Muhammad Hasan, al-Iman bi al-Qada’ wa al-Qadar, 89. 
85 Sifat Qudrah ialah satu sifat yang qadim yang thabit berdiri pada zat 

Allah yang mengadakan tiap-tiap yang mumkin dan meniadakannya 

selari dengan Iradah -Nya. Lihat Zainal Abidin Bin Muhammad al-

Fatani, ‘Aqidah al-Najin fi ‘Ilm Usul al-Din (Pulau Pinang: 

Percetakan al-Ma‘arif Sdn. Bhd, t.t), 24-25. Lihat juga Ahmad Bin 

Muhammad Zain Bin Mustafa al-Fatani, Faridah al-Fara’id fi ‘Ilm 

al-‘Aqa’id (Thailand: Matba‘ah Bin Halabi, t.t), 7-8. 
86 Al-Harari, ‘Umdah al-Gharib, 31-32; Muhammad Ibn Ibrahim al-

Hamd, al-Iman bi al-Qada’ wa al-Qadar, 74. Hal ini adalah berbeza 

dengan manusia yang mempunya usaha dan ikhtiar tetapi tidak boleh 

memberi bekas pada mengadakan atau meniadakan, hanya usaha dan 

ikhtiar pada jalan menjayakan sesuatu sahaja. Lihat Zainal Abidin al-

Fatani, ‘Aqidah al-Najin, 19. 

merupakan ciptaan makhluk itu sendiri juga merupakan 

ciptaan Allah.87 

Proses penciptaan Allah adalah dengan sifat Qudrah 

iaitu suatu sifat azali yang wujud pada zat Allah yang 

dengannya Allah memberi ta’thir mewujud dan 

meniadakan mumkin bertepatan dengan Iradah-Nya yang 

bebas.88 Menurut al-Asfahani, hasil penciptaan Allah dalam 

mewujudkan sesuatu pada sesuatu masa adalah bertepatan 

dengan Iradah dan ‘Ilm-Nya.89 Bahagian ta‘alluq Qudrah 

boleh dibahagi kepada dua, pertamanya ta‘alluq suluhi 

qadim iaitu keqadiman kelayakan Qudrah Allah kepada 

mumkin dan keduanya ialah ta‘alluq tanjizi hadith iaitu 

hubungan Qudrah Allah secara langsung dengan mumkin 

ketika berlakunya perubahan pada mumkin tersebut.90 

Sebahagian yang lain menambah ta‘alluq qabdah iaitu 

segalanya berada di dalam ‘genggaman’ Allah.91 

Terkait Martabah al-Rabi‘ah ini juga ialah perbahasan 

Af‘al Allah yang diidentifikasi sebagai perkara yang harus 

bagi Allah. Al-Sanusi menegaskan setiap perbuatan Allah 

                                                      
87 Al-Harari, ‘Umdah al-Gharib, 32. Lihat juga Muhammad Hassan, al-

Iman bi al-Qada’ wa al-Qadar, 90. Al-Sanusi menyatakan penciptaan 

perbuatan makhluk merupakan penafsiran kepada makna al-kasb. 

Lihat al-Sanusi, ‘Aqidah Ahl al-Tawhid, 142-143. 
88 Seperti yang telah dinyatakan bahawa ta‘alluq sifat Iradah dan 

Qudrah Allah hanya kepada perkara mumkin sahaja, tidak kepada 

perkara wajib dan mustahil. Hal ini adalah kerana jikalau kedua-dua 

sifat tersebut berta‘alluq kepada perkara wajib, maka akan terjadi 

tahsil al-hasil iaitu mewujudkan perkara yang sedia ada dan ini adalah 

sia-sia. Manakala jikalau keduanya berta‘alluq kepada perkara 

mustahil, maka perkara mustahil tersebut akan menjadi harus. 
89 Ibn Hajr al-‘Asqalani, “Kitab al-Qadr”, Fath al-, 11:582. Sa‘id Fudah 

menyatakan bahawa adalah mustahil Qudrah tanpa Iradah, mustahil 

juga Iradah tanpa ‘Ilmu. Ketiga-tiganya sentiasa berlaziman. Lihat 

Sa‘id Fudah, Buhuth fi ‘Ilm al-Kalam, 113. 
90 Al-Bayjuri, Tuhfah al-Murid, 121. 
91  Abdul Ghani Yahya dan Umar Yusof, Risalah al-Tauhid (Johor 

Baharu: tp, 1956). 

https://en.wikipedia.org/wiki/Ibn_Hajr_Asqalani

ternafi empat perkara iaitu dhuhul (lalai), ghaflah (lupa),92 

ta‘lil (kebersebaban)93 dan tabi‘ah (tabii)94 yang beliau 

konklusikan sebagai karahah (keterpaksaan) iaitu dengan 

tanpa Iradah-Nya. Ketegasan tersebut dibuktikan melalui 

bantahan dan sanggahan para ulama terhadap dakwaan 

perbuatan Allah melalui jalan ta‘lil dan tabi‘ah.95 

Ringkasnya, perbuatan Allah adalah bersifat mutlak tanpa 

wujud sesuatu pun yang mewajibkan-Nya. 

Kesimpulan 

Perbezaan metodologi antara al-Asha‘irah dan al-

Salafiyyah dalam membentangkan akidah al-Qada’ dan al-

Qadar dapat dilihat pada posisinya dalam susunan 

pengajian Akidah dan kaedah pendalilan pengisbatan. 

Dalam tradisi al-Asha‘irah, selain mempunyai bab khusus, 

ia banyak dibincangkan dalam sifat-sifat Allah dan Af‘al-

Nya yang menunjukkan bahawa ia dibahaskan dalam topik 

rukun iman pertama iaitu kepercayaan kepada Allah.  

Manakala menurut aliran al-Salafiyyah, komponen-

komponen penting dalam al-Qada’ dan al-Qadar 

diperbahaskan di bawah sub-topik al-Maratib atau al-

Arkan. Ini merujuk kepada perbahasannya yang langsung 

dalam topik rukun iman keenam iaitu kepercayaan kepada 

                                                      
92 Dhuhul (lalai) ialah kehilangan sesuatu selepas berilmu dengannya. 

Ghaflah (lupa) pula lebih umum iaitu kehilangan sesuatu sama ada 

selepas berilmu atau tidak dengannya, kedua-duanya ternafi bagi 

Iradah Allah. Lihat, al-Marighni,  Tali‘ al-Bushra, 103. 
93 Ta‘lil ialah menjadikan sebahagian alam ini dengan asbab sebahagian 

makhluknya yang lain. Misalnya apabila digerakkan jari, ia menjadi 

sebab cincin yang berada di jari itu turut bergerak. Lihat, al-Marighni,  

Tali‘ al-Bushra, 103. 
94 Tabi‘ah ialah menjadikan sebahagian alam ini dengan asbab tabiat 

sebahagian makhluknya. Misalnya tabiat api itu membakar. 

Kebakaran bukanlah daripada api secara hakikat, ia hanyalah adat 

kebiasaan sahaja. Api dan membakar keduanya adalah dengan 

kehendak dan ciptaan Allah. Lihat, al-Marighni,  Tali’ al-Busyra, 103. 
95 Al-Marighni,  Tali‘ al-Bushra, 102-104. Lihat juga al-Sanusi, ‘Aqidah 

Ahl al-Tawhid, 125-132.  

al-Qada’ dan al-Qadar. Dalam usaha mengemukakan 

pendalilan pengisbatan, penghuraian al-Salafiyyah lebih 

tertumpu kepada pembentangan pendalilan nas tanpa 

penekanan aspek tafsiran dan huraian secara terperinci dan 

mendalam. Bagi al-Asha‘irah pula, perbahasannya lebih 

sarat dengan burhan-burhan akliah sebagai rumusan 

jawapan kepada syubhah pemikiran.  

Dalam konteks masa kini, pendekatan aliran al-

Asha‘irah yang berasaskan burhan akal dalam diskusi 

mengenai takdir lebih bersesuaian dan relevan khususnya 

dalam mengharungi dan mendepani kedangkalan dan 

kebobrokan pelbagai aliran pemikiran moden.  

